
PER SHERBIMIN POSTAR NE REPUBLIKEN E SHQIPERISE

Né mbéshtetje t& neneve 78 dhe 83 pika 1 té Kushtetutés, me propozimin e Késhillit té
Ministrave

KUVENDI
| REPUBLIKES SE SHQIPERISE

VENDOSI

KREU I
DISPOZITA TE PERGJITHSHME

Neni 1
Obijekti i ligjit

1. Ky ligj rregullon ofrimin e veprimtarive postare, kushtet e kryerjes sé shérbimeve
postare, rolin e shtetit né sektorin postar, si dhe té drejtat dhe detyrat pérkatése té operatoréve dhe
té pérdoruesve.

Neni 2
Qéllimi

Qéllimi i kétij ligji éshté:

1. Sigurimi i ofrimit t& shérbimit bazé postar né té gjithé territorin e Republikés sé
Shqipérisé.

2. Mbrojtja e interesave té pérdoruesve dhe sigurimi i trajtimit té barabarté té tyre.

3. Nxitja e konkurrencés sé liré dhe efektive né ofrimin e shérbimeve postare.

4. Nxitja e pérmirésimit té vazhdueshém té cilésisé sé shérbimit.

5. Sigurimi i sekretit t& korrespondencés dhe trajtimi konfidencial i té gjitha té dhénave
pér pérdoruesin.

Neni 3
Pérkufizime

Né kuptim té kétij ligji e né pérputhje me terminologjiné ndérkombétare né fushén e
postave, sipas Glosarit t€ pércaktuar nga Bashkimi Postar i Pérbotshém (UPU), termat e
méposhtme kané kuptimin gé vijon:

1.”Shérbime postare” kuptohen shérbimet e kryera kundrejt pagesés pér transmetimin e
objekteve té postés sé letrave ose pér transmetimin e kolive té adresuara, deri né njé peshé 30 kg
secila. Gjithashtu, “shérbime postare” quhen edhe shérbimet kundrejt pagesés, qé sigurohen
népérmjet mjeteve pér transmetimin e objekteve postare.

2. “Shérbim bazé postar” kuptohet pranimi, pérpunimi, vijimi dhe dorézimi i objekteve té
thjeshta té postés sé letrave té adresuara, deri né 2 kg, i kolipostés sé adresuar deri né 10 kg,
shérbimi i urdhérpagesave postare dhe shérbimi pér objektet e regjistruara dhe té siguruara. Pér
kolipostén e adresuar ndérkombétare, qé hyn nga shtete té tjere, kufiri i shérbimit bazé shtrihet
deri né 20 kg.

3. “Objekte postare” kuptohet ¢do lloj objekti, i transmetuar nga operatori postar (objekte



té postés sé letrave, koliposta, urdhérpagesa postare etj.).

4. “Transmetim” kuptohet ¢cdo veprimtari e parashikuar pér pranimin, pérpunimin,
vijimin dhe dorézimin e objekteve postare tek i adresuari.

5. “Objekte té postés sé letrave” kuptohen letrat, kartpostalet, shtypshkrimet, literatura
pér té verbérit, paketat e vogla.

6. “Objekte té thjeshta postare” kuptohet ¢do objekt postar, gé nuk shogérohet me asnjé
shérbim sigurimi, regjistrimi apo shérbime té tjera speciale.

7. “Shérbime speciale” kuptohen shérbimi i regjistrimit, i sigurimit dhe i regjistrimit,
lajmérimmarrja, posta ajrore, shérbimi ekspres, pagimi né castin e dorézimit, e prishshme, e
thyeshme, pér t’iu dorézuar vetém té adresuarit.

8. “Shérbime me vleré té shtuar” kuptohen shérbimet e tjera nga shérbimet bazé dhe
shérbimet speciale, si dhe shérbimet e reja, pérmbushja e té cilave realizohet nga ofruesi i
shérbimit, sipas rregullave té tij té biznesit.

9. “Posta direkte” kuptohet njé komunikim gé ka té bé&jé vetém me material reklame ose
marketingu dhe gé p&rmban njé mesazh identik, me pérjashtim té emrit, adresés apo té té dhénave
té tjera, té cilat nuk e ndryshojné natyrén e mesazhit dhe gé i dérgohet njé numri té ndjeshém
personash. Faturat, déftespagesat dhe mesazhet e tjera joidentike nuk do té quhen posté direkte.

10. “Agjent postar” kuptohet njé person, fizik ose juridik, i autorizuar pér kryerjen e
shérbimeve postare nga njé ofrues i shérbimeve postare.

11. “Rrjet postar publik” kuptohet térésia e lidhjeve teknike dhe té trafikut té zyrave té
postés dhe té shérbimeve té transportit, véné né interes té ofrimit t& shérbimeve postare nga
operatori publik i postave.

12. “Treg postar” kuptohet tregu i shérbimeve postare té siguruara kundrejt pagesés.

13. “Operator publik i postave” kuptohet ¢cdo person juridik gé i ofron publikut shérbimet
bazé postare, sipas njé marréveshjeje gé lidhet pér kété géllim ndérmjet kétij personi juridik dhe
Ministrit.

14. “Shérbime té rezervuara” kuptohen shérbime té kryera ekskluzivisht nga operatori
publik i postave, pér té pérmbushur detyrimin e shérbimit bazé dhe gé kané té béjné me pranimin,
pérpunimin, transportin dhe dorézimin e objekteve té korrespondencés sé brendshme, me ¢cmim
mé té vogeél se peséfishi i tarifave publike pér njé objekt té korrespondencés pér peshén mé té
vogél té kategorisé sé standardeve mé té shpejta, nése ka kategori té tilla, duke siguruar gé pesha
e tyre té jeté mé e vogél se 1 kg.

15. “Ofruesi i shérbimit” kuptohet ¢do person juridik apo fizik, i cili i ofron publikut
shérbime postare.

16. “Pérdorues” kuptohet ¢do person, fizik apo juridik, i cili pérfiton nga ofrimi i
shérbimeve postare si njé dérgues ose i adresuar.

17. “Ministri” kuptohet ministria qé pérgjigjet pér rregullimin, né shkallé kombétare, té
veprimtarisé sé shérbimeve postare.

18. “Ministér” kuptohet ministri i ministrisé gé mbulon veprimtariné e shérbime postare.

Neni 4
Pérdorimi i shérbimeve postare

Té gjithé shtetasit, shqiptaré ose té huaj, rezidenté té pérhershém apo té pérkohshém né
Republikén e Shqipérisé, kané té drejté té pérdorin shérbimet postare, né ményré té barabarté, né
pérputhje me dispozitat e kétij ligji.

Neni 5
Shérbimi postar ndérkombétar

Shérbimi postar ndérkombétar rregullohet né pérputhje me dispozitat e kétij ligji, me



konventat e organizatave ndérkombétare, né té cilat éshté anétarésuar Republika e Shqipérisé, me
marréveshjet dypaléshe ose shumépaléshe, té lidhura ndérmjet Ministrisé dhe ofruesve té
shérbimit.

KREU II
ROLI I SHTETIT NE SEKTORIN POSTAR

Neni 6
Roli i shtetit

Shteti, népérmjet Ministrit, né varési té té cilit éshté Drejtoria e Pérgjithshme e Postave
dhe e Telekomunikacioneve (DPPT), pércakton politikén dhe strategjiné e zhvillimit té postave
dhe kryen rregullimin e sektorit postar né Republikén e Shqipérisé.

Ministri realizon né fushén e postave detyrat si vijon:

1. | propozon Késhillit t¢ Ministrave strategjiné e zhvillimit t& postave, si dhe aktet
ligjore e nénligjore gé rregullojné veprimtarité dhe shérbimet postare.

2. Miraton procedurat, pérmbajtjen, pagesat pér licencat dhe pér lejet pér ushtrimin e
veprimtarisé postare.

3. | propozon Késhillit t&¢ Ministrave miratimin e tarifave postare té shérbimeve bazé dhe
té shérbimeve té rezervuara.

4. | propozon Késhillit té Ministrave masa gé sigurojné kryerjen e shérbimit bazé postar.

5. Nénshkruan marréveshje me operatorin publik té postave pér detyrat dhe treguesit gé ai
duhet té plotésojé pér respektimin e detyrimeve pér kryerjen e shérbimit bazé.

6. Pérfagéson Késhillin e Ministrave né organizatat ndérkombétare té postave dhe né
nénshkrimin e traktateve dhe té marréveshjeve ndérkombétare né fushén e postave.

Neni 7
Drejtoria e Pérgjithshme e Postave dhe Telekomunikacioneve

Drejtoria e Pérgjithshme e Postave dhe Telekomunikacioneve varet nga Ministri dhe
ushtron kéto detyra kryesore:

1. Harton programet pér zhvillimin e shérbimeve postare dhe siguron kushtet organizative
pér zbatimin e tyre, duke nxitur investimet né sektorin postar.

2. Propozon normativat dhe treguesit cilésoré té shérbimeve postare dhe siguron
népérmjet standardizimit dhe rregulloreve teknike, veprimtarisé kérkimore dhe rekomandimeve
ndérkombétare pérmirésimin e tyre.

3. | propozon Ministrit dhénien e licencave dhe té lejeve, si dhe ndjek zbatimin e
kérkesave té kétij ligji nga ofruesit e shérbimeve postare.

4. Harton planet kombétare té trajtimit t& burimeve njerézore né sektorin postar.

5. Ndjek zhvillimin e tregut postar dhe kushtet e ofrimit té shérbimit bazé dhe,
mbéshtetur né to, rishikon madhésiné e zonés sé rezervuar dhe propozon pérkatésisht masat pér
kufizimin e saj gradual dhe té kontrolluar né té ardhmen.

6. | propozon Ministrit marrjen e masave pér zbatimin e kérkesave té parashikuara né
nenin 15 té kétij ligji.

7. Ushtron kontroll mbi veprimtariné e operatorit publik té postave pér plotésimin e
kushteve té marréveshjes sé lidhur pér sigurimin e shérbimit bazé.

8. Harton dhe paraget pér miratim tarifat pér shérbimet bazé dhe shérbimet e rezervuara,
gé ofron operatori publik.

9. Mbledh nga operatorét dhe ofruesit e shérbimeve, gé i nénshtrohen kétij ligji, ¢do
informacion té nevojshém pér ushtrimin e funksioneve té veta dhe publikon ato informacione, gé
lidhen me ecuriné e pérgjithshme té postave né Republikén e Shqipérisé.



10. Bashkérendon veprimtarité me karakter ndérkombétar, si dhe bashképunon me
administratat e huaja té postave. Ndjek zbatimin e detyrimeve pér sektorin e postave, gé rrjedhin
nga traktatet dhe marréveshjet ndérkombétare, né té cilat aderon apo éshté palé Republika e
Shqipérisé.

KREU 11l
SHERBIMET POSTARE

Neni 8
Objektet, veprimtarité dhe shérbimet postare

1.0bjektet postare pérfshijné:

a) korrespondencén: letrat, kartpostalet, shtypshkrimet, mostrat, literaturén pér té verbérit,
paketat e vogla;

b) kolipostén;

c) telefaksin;

¢) urdhérpagesat.

2.Veprimtaria postare mbulon fushat e méposhtme:

a) prodhimin, emetimin, vénien né garkullim dhe térhegjen nga garkullimi té pullave
postare dhe té objekteve té lidhura me to;

b) pranimin, pérpunimin, vijimin dhe shpérndarjen e objekteve postare.

3. Veprimtarité e pércaktuara né pikén 2 shkronja “a” té kétij neni, do t& ushtrohen nga
organi shtetéror, gé e mbulon kété veprimtari. Veprimtarité e pércaktuara né pikén 2 shkronja
“b” té kétij neni, do té ushtrohen né pérputhje me dispozitat e kétij ligji, né bazé t& marréveshjes,
té licencés apo té lejes pérkatése.

4. Veprimtarité postare té pércaktuara né pikén 2 shkronja “a” té kétij neni, té cilat
ushtrohen rregullisht kundrejt njé pagese, do té tarifohen si shérbime postare.

5. Pérveg veprimtarive postare té paragitura né pikén 2 té kétij neni, operatori publik i
postave mundet, bazuar né kontratat pérkatése, té ushtrojé edhe veprimtari té tjera si:

a)shérbime financiare dhe bankare;

b)veprimtari sigurimi;

c) shérbim té transportit dhe té shpérndarjes sé librave dhe té gazetave;

¢) bashképunim né shérbimin telegrafik dhe té transmetimit té té dhénave me operatorét
gé ofrojné kéto shérbime;

d) bashké&punim né shérbimin telefonik publik népérmjet kabinave telefonike publike me
operatorét gé ofrojné kéto shérbime;

dh) shérbimin e ndérmjetém pér garkullimin e parave (kryerja e veprimeve bankare pér
llogari té té tretéve);

e) transferim parash;

€) shérbime té tjera.

Veprimtarité e sipérpérmendura mund té ushtrohen vetém nése ushtrimi i tyre nuk
démton standardet e ofrimit té shérbimit bazé dhe nuk jané né kundérshtim me legjislacionin, gé
rregullon kéto shérbime.

Neni 9
Objekte gé ndalohen té transmetohen nga posta

Ndalohet té transmetohen né rrugé postare objektet, pérmbajtja e té cilave bie ndesh me
legjislacionin shqiptar né fugi ose me marréveshjet ndérkombétare, né té cilat shteti shqiptar éshté
palé.



KREU IV
SHERBIMI BAZE

Neni 10
Sigurimi i shérbimit bazé

1. Shérbimi bazé postar duhet t’i ofrohet ¢do pérdoruesi, né té gjithé territorin, me njé
¢cmim unik dhe té pérballueshém dhe me njé cilési té miré. Shérbimi bazé postar duhet té
sigurohet pér ¢do dité pune, por jo mé pak se 5 dité né javé, me pérjashtim té rrethanave ose té
kushteve gjeografike, gé gjykohen té vecanta nga Ministri.

2. Shérbimi bazé postar i ngarkohet operatorit publik té postave nga Ministri, né emér té
shtetit dhe né bazé té marréveshjes gé lidh me t&, si¢ pércaktohet né nenin 12 té kétij ligji.

3. Sigurimi i shérbimit bazé postar do té realizohet brenda 2 vjetésh nga hyrja né fuqi e
kétij ligji.

Neni 11
Shérbime té rezervuara

1. Operatori publik i postave qé té pérmbushé detyrimin e shérbimit bazé postar, duhet gé
né ményré ekskluzive:

a) té autorizohet pér prodhimin, emetimin, vénien né garkullim dhe térhegjen nga
garkullimi té pullave postare dhe té objekteve té lidhura me to;

b) té keté té drejtén e transmetimit té objekteve té thjeshta té€ postés sé letrave té
brendshme me peshé deri né 1 kg. Pér té njéjtét kufij pérfshihen kétu dhe objektet e postés
direkte;

c) té keté té drejtén e vendosjes sé kutive postare né vendet publike.

2. Bén pérjashtim nga zona e rezervuar korrespondenca vetjake apo e biznesit, e cila
shpérndahet veté, pa pagesé dhe pa ndérmjetésiné e té tretéve.

3. Kushtet e nxjerrjes sé pullave postare, vecanérisht rregullimet pér hartimin e planit
vjetor té nxjerrjes sé pullave postare, pérshkrimin, numrin e serive dhe karakterin e tyre,
pércaktohen nga Késhilli i Ministrave.

4. Kushtet e hollésishme té zbatimit, si dhe té drejtat dhe detyrat gé rrjedhin nga dhénia e
ekskluzivitetit, sipas pikés 1 shkronjave “b” dhe “c” té kétij neni, pércaktohen né marréveshjen
gé Ministri lidh me operatorin publik té postave.

Neni 12
Rregullimi i operatorit publik té postave

1. Né& marréveshjen gé lidhet ndérmjet Ministrit dhe operatorit publik té postave
pércaktohen shérbimet e ofruara dhe detyrat e té drejtat e operatorit publik té postave pér
sigurimin e shérbimit bazé postar, gé lidhen me té drejtat ekskluzive dhéné pér kété géllim.

2. Marréveshja lidhet me afat 20-vjecar dhe rishihet ¢do 4 vjet, me synimin pér té
pasqgyruar ndryshimet gé burojné nga evoluimi i tregjeve postare dhe i kushteve té pérgjithshme.

3.Né marréveshjet do té trajtohen:

a)misioni dhe orientimet strategjike té operatorit publik té postave;

b)standardet e shérbimit dhe objektivat cilésore;

c)ményrat dhe mjetet e kontrollit té kryerjes sé shérbimit;

¢) publikimin e detajeve té shérbimit bazé postar pér kushtet dhe pikat e aksesit, si dhe té



dendurisé né pranimin dhe shpérndarjen e objekteve postare;

d)procedurat e trajtimit té reklamacioneve;

dh) objektivat financiaré dhe treguesit e drejtimit;

e) parimet e vendosjes sé tarifave pér shérbimet e rezervuara (gé lidhen me té drejtat
ekskluzive té operatorit publik té postave), pér shérbimet bazé postare dhe miratimi i tyre;

€) ményra e mbajtjes sé llogarive pér té siguruar transparencén e tyre;

f) plani i biznesit;

g) politika e investimeve dhe ajo kérkimore-shkencore;

gj) politika e zhvillimit té burimeve njerézore;

h) kérkesat e bashképunimit teknik dhe té trafikut me ofruesit e tjeré té shérbimeve bazé
postare, pér té siguruar trajtimin jodiskriminues té tyre dhe pér shlyerjet e detyrimeve reciproke;

i) té dhénat statistikore té veprimtarisé dhe periodiciteti i tyre.

4. Kur operatori publik i postave nuk pérmbush kushtet e marréveshjes, Ministri, pasi ka
ndjekur gjendjen e ofrimit té shérbimit bazé postar dhe ka marré té gjitha masat pér mbéshtetjen e
tij, duke pérfshiré dhe ato té parashikuara né nenin 33 té kétij ligji, dhe me gjithé pérpjekjet e tij
nuk éshté arritur rezultati i pritshém, ndérhyn né rishikimin e kushteve té marréveshjes né afate
mé té shkurtra nga ato té parashikuara né pikén 2 té kétij neni. Pérshkrimi i detajuar i masave té
mésipérme do té b&het né marréveshjen gé lidhet me operatorin publik té postave.

Neni 13
Bashké&punimi né shérbimin postar

1. Operatori publik i postave mund té pérfitojé nga veprimtaria e njé bashképunuesi
(agjenti postar) pér kryerjen e shérbimeve gé i jané besuar atij.

2. Agjenti postar nuk mund té ushtrojé veprimtari té tjera jopostare, té cilat bien ndesh me
kushtet pér pérmbushjen e veprimtarisé postare.

3. DPPT-ja pércakton kushtet me plotésimin e té cilave, agjentit postar i jepet e drejta té
pérdoré shprehjet “posté” dhe “postare”.

Neni 14
Veprimtarité e shérbimit

1. Operatori publik i postave duhet té informojé publikun pér shérbimet gé ofrohen,
orarin dhe standardet e shérbimit.

2. Rregullat e detajuara té ofrimit té shérbimit bazé postar nga operatori publik i postave
pércaktohen né “Rregulloren e shérbimit bazé postar”, e cila miratohet nga DPPT-ja.

Neni 15
Situatat e jashtézakonshme

1. Né kushtet e gjendjes sé jashtézakonshme, té shpallur sipas dispozitave pérkatése
ligjore, Ministri mund té kufizojé ose pezullojé pérkohésisht ofrimin e shérbimeve bazé postare
nga operatori publik i postave.

2. Né rastet e specifikuara né pikén 1 té kétij neni, asnjé ankesé pér démshpérblim ose
shlyerje detyrimi nuk mund té béhet kundér operatorit publik té postave

KREU V
LICENCAT DHE LEJET



Neni 16
Licencat

1. Ofrimi i shérbimeve té tjera nga ato té rezervuara, por gé pérfshihen né shérbimet bazé
postare, béhet né bazé té njé licence gé jepet nga Ministri.

2. Ministri pércakton procedurat e dhénies sé licencave, pérmbajtjen e tyre, si dhe kushtet
e modifikimit, t& pezullimit dhe t& revokimit té licencave.

3. Dhénia e licencés éshté e kushtézuar me:

a) regjistrimin e pretenduesit si person juridik né gjykaté;

b) mungesén e pengesave ligjore pér té ushtruar njé veprimtari té tillé;

c) angazhimin e aplikuesit pér pérmbushjen e kérkesave themelore, gé kané té béjné me
konfidencialitetin, siguriné e rrjetit postar pér mallrat e rrezikshme, mbrojtjen e té dhénave, si dhe
té kérkesave té kétij ligji dhe té akteve té tjera, ligjore e nénligjore, pérkatése;

¢) detyrimin e tyre gé té respektojné té drejtat ekskluzive gé i jepen operatorit publik té
postave;

d) zotérimin e kushteve materiale dhe teknike, té domosdoshme pér ofrimin e shérbimit.

4. Licenca pérfshin:

a) fushén pér té cilén jepet (shérbimet gé pérfshihen dhe shtrirja gjeografike e tyre,
rajonale apo kombétare);

b) kohézgjatjen e licencés;

c) té dhéna mbi kushtet e ofrimit dhe treguesit cilésoré té shérbimit;

¢) té dhéna pér ményrat e kompensimit, né rastet e mospérmbushjes sé shérbimit dhe
trajtimi i reklamacioneve.

5. Licenca mund té pérfshijé edhe detyrime té shérbimit bazé postar, né rastet kur
Ministri e gjykon té nevojshme njé gjé té tillé pér sigurimin e kétij shérbimi.

6. Mosmiratimi i dhénies sé licensés shogérohet me shpjegimet pérkatése.

Neni 17
Lejet

1. Shérbimet e tjera postare, gé nuk pérfshihen né shérbimin bazé postar, ushtrohen pas
dhénies sé lejes pérkatése nga Ministri.

2.Procedura pér dhénien e lejeve pércaktohet nga Ministri.

3.Njé leje mund t’i jepet njé personi fizik ose juridik, i cili:

a) plotéson kérkesat themelore té konfidencialitetit, t& sigurisé dhe té mbrojtjes té sé
dhénave, si dhe respekton té drejtat ekskluzive gé i jepen operatorit publik;

b) plotéson kérkesat e nevojshme, sipas legjislacionit né fuqi, pér té ushtruar veprimtariné
postare.

4. Ofruesi i shérbimit éshté i detyruar té njoftojé DPPT-né pér pezullimin dhe
pérfundimin e veprimtarisé sé tij, té paktén 30 dité para marrjes sé njé veprimi té tillg.

5. Ofruesi i shérbimit duhet t’ia paragesé tarifat pér dijeni DPPT-sé té paktén 15 dité para
vénies sé tyre né zbatim, si dhe t& japé ¢do informacion gé i kérkohet nga ajo pér kryerjen e
funksioneve té saj.

6. Njé ofrues i shérbimit, gé ofron shérbimet né bazé té njé license, sipas nenit 16 té kétij
ligji, nuk ka nevojé pér leje nga Ministri, si¢ parashikohet né kété nen.

Neni 18
Kontrolli i shérbimeve postare

1. DPPT-ja do té kontrollojé pérmbushjen e shérbimeve postare sipas kérkesave té kétij
ligji.



2.Ministri pércakton rregullat e detajuara pér ushtrimin e kontrollit.

3.DPPT-ja detyron personat, gé ofrojné shérbimin postar pa leje:

a) té ndérpresin ofrimin e shérbimit postar dhe té paguajné gjobén pérkatése;

b) té nisin procedurat pér marrjen e lejes pérkatése, nése kérkon té vazhdojé veprimtariné.

4. Nése DPPT-ja, gjaté kryerjes sé kontrolleve véren devijime té dispozitave té kétij ligji,
shkelje té rregullave ligjore pérkatése, té kushteve té licencés, té lejes dhe té rregullores sé
miratuar, té cilat nuk formojné vepér penale, por pérbéjné kundérvajtje administrative, ajo duhet:

a) té vendosé gjobé dhe té kérkojé nga ofruesi i shérbimit té ndérpresé devijimin, duke
véné njé kufi kohor pér realizimin e tij;

b)té pezullojé veprimtariné e ofruesit té shérbimit;

c) té marré masa pér térhegjen e lejes ose té propozojé revokimin e licencés,

¢) té zbatojé sanksionet gé parashikohen né dispozita ligjore té vecanta.

5. Né rastin kur leja térhiget né bazé té pikés 4 shkronja “c” té kétij neni nuk jepet leje e
re pér tre vjet nga dita e hyrjes né fugi té vendimit pér térhegjen.

6. Pér rastet e kundérvajtjeve administrative mbahet procesverbal nga punonjésit e DPPT-
sé, té cilét propozojné marrjen e njerés prej masave té parashikuara né pikén 4. Vendimi jepet nga
Drejtori i DPPT-sé.

7. Kundér vendimit té Drejtorit t&¢ DPPT-sé mund té béhet ankim te Ministri brenda 5
ditéve nga dita e njoftimit té vendimit. Brenda 15 ditéve Ministri duhet té shprehé géndrimin e tij
pér kété vendim. Kundér vendimit té Ministrit mund té béhet ankim né gjykaté brenda 5 ditéve
nga dita e njoftimit té tij.

KREU VI
KONTRATA E SHERBIMIT POSTAR

Neni 19
Plotésimi i kushteve té kontratés

1. Né pérputhje me kontratén e shérbimit postar, operatori publik i postave éshté i
detyruar té pranojé, té pérpunojé, té vijojé dhe té shpérndajé tek i adresuari ¢cdo objekt postar gé i
pérgjigjet kérkesave té paragitura né dispozitat ligjore pérkatése, standardet dhe rregulloret e
shérbimit. Operatori publik i postave mund té kundérshtojé plotésimin e kontratés vetém né rastet
e pércaktuara né pikat 2 dhe 3 té kétij neni.

2. Operatori publik i postave éshté i detyruar té refuzojé plotésimin e kontratés pér ¢do
shérbim gé pérfshihet né fushén e veprimtarisé sé tij nése:

a) marrja pérsipér e detyrimit bie ndesh me “Rregulloren e shérbimit bazé postar” apo me
marréveshjet ndérkombétare;

b) pérmbajtja e objektit né ményré té dukshme démton ose rrezikon jetén, shéndetin,
térésiné trupore ose mjedisin;

c) objekti nuk plotéson specifikimet, té cilat lidhen me objektet gé i nénshtrohen
shpérndarjes sé kushtézuar.

3. Objektet postare gé pérmenden né pikén 2 té kétij neni dhe kushtet e postimit té tyre do
té pérshkruhen dhe do té pércaktohen nga operatori publik i postave né rregulloret e tij té
shérbimit. Gjithashtu, operatori publik i postave merr masat e duhura pér publikimin e tyre.

4. Operatori publik i postave mund té mos pranojé té lidhé njé kontraté nése:

a) ofrimi i shérbimit éshté pezulluar ose kufizuar né pérputhje me nenin 15 té kétij ligji;

b) pér arsye gé dalin jashté sferés sé veprimtarisé sé tij, nuk zotéron kushtet e operimit té
domosdoshém pér sigurimin e shérbimit.

5. Né pranimin e objekteve me vendmbérritje jashté kufijve té Republikés sé Shqipérisé,



operatori publik i postave éshté i detyruar té paralajmérojé dérguesin pér ndonjé ndalim apo
kufizim pér importet, qé éshté né fugi né shtetin e mbérritjes té té adresuarit ose né shtetet tranzite
e gé ndikojné né objektet né dalje.

Neni 20
Pranimi

1. Pranimi i njé objekti ose marrja pérsipér e njé shérbimi nénkupton lidhjen e njé
kontrate ndérmjet operatorit publik té postave dhe pérdoruesit.

2. Vendosja e njé objekti né njé kuti postare té instaluar nga ofruesi i shérbimit pér kété
géllim, ose né njé pajisje tjetér, gé i shérben po kétij géllimi, éshté e barazvlefshme me pranimin e
kétij objekti.

3. Pranimi njé objekti té regjistruar (objekte té postés sé letrave, té pranuara né pérputhje
me shérbimet speciale té regjistrimit, té regjistrimit dhe deklarimit té vlerés, koliposta, letra dhe
koliposta té postuara me vleré té deklaruar, telefaks dhe urdhérpagese) quhet i realizuar kur
objekti merret né dorézim nga operatori publik i postave, i cili, né té njéjtén kohé, i jep dérguesit
njé déftesé pranimi.

4. Njé letér dhe njé koliposté mund té postohet me njé deklaraté té vlerés, e cila éshté e
kufizuar né trafikun e brendshém dhe té jashtém, ndérkohé gé, nése objekti ka si vendmbeérritje
njé shtet té huaj, deklarata e vlerés nuk mund té kalojé kufirin e pércaktuar nga vendi i mbérritjes
dhe t& béré té njohur publikisht né rregulloret pérkatése.

5. Pranimi i parave pér t’u dérguar me posté quhet i realizuar me marrjen né dorézim té
parave nga ofruesi i shérbimit dhe dhénien prej tij té pjesés sé njoftimit té transferimit, i cili
vérteton marrjen né dorézim. Pjesa tjetér e njoftimit té transferimit, qé i mbetet operatorit publik
té postave, do té trajtohet si njé objekt i regjistruar.

Neni 21
Detyrimi

1. Detyrimi pér shérbimin postar duhet té paguhet, né pérputhje me dispozitén pérkatése
té rregullores sé shérbimit, me ané té pullave postare, né njé ményré tjetér té vértetuar ose me
para né doré. Né rastet e specifikuara né rregulloret e shérbimit, detyrimi mund té paguhet me
dorézimin e objektit.

2. Objektet e postés sé letrave té organeve shtetérore dhe té pushtetit gjygésor, megenése
jané dokumente zyrtare, mund té postohen si objekte té regjistruara, duke pérdorur njoftimin e
dorézimit té hartuar pér kété géllim, nése, mbéshtetur né legjislacionin pérkatés, marrja né
dorézim e dokumentit shérben si bazé pér llogaritjen e njé kufiri kohor, fillimi apo pérfundimi i té
cilit éshté subjekt i pasojave ligjore, né pérputhje me ligjin.

3. Né rastin e mospérmbushjes sé kontratés sé shérbimit postar, pérfshiré edhe humbjen e
objektit, operatori publik i postave éshté i detyruar té kthejé detyrimin e paguar. Operatori publik
i postave nuk éshté i detyruar té kthejé, né raste té tilla, detyrimin e paguar pér objektet e thjeshta.

Neni 22
Vijimi

1. Operatori publik i postave éshté i detyruar té vijojé, né ményré té sigurté, objektet e
pranuara.

2. Operatori publik i postave éshté i liré té zgjedhé rrugén dhe ményrén e transportimit té
objekteve, me pérjashtim té postés ajrore, e cila duhet té vijohet si e tillé.



Neni 23
Dorézimi

1. Objektet postare, me pérjashtimin e béré né pikat 2 dhe 3 té Kkétij neni, duhet t’i
dorézohen té adresuarit né vendin e treguar nga dérguesi (mé poshté referohet: adresa). Né rastin
e personave juridiké, pérfagésues i tyre autorizohet té marré né dorézimin objektet e adresuara pér
to.

2. | adresuari privat ose pérfagésuesi i pérmendur né pikén 1 té kétij neni mund té
autorizojé té tjerét pér té marré né dorézim objektet postare.

3. Operatori publik i postave mund t’i dorézojé njé objekt té adresuar njé personi privat,
nése dérguesi nuk ka dhéné ndonjé instruksion tjetér, njé marrési zévendésues (njé person i
caktuar, i cili mund té marré pérsipér objektet pér té adresuarin pa autorizim, duke patur té njéjtat
té drejta si i adresuari) ose ta dorézojé até térthorazi, si¢ pércaktohet né pikén 4 té kétij neni.

4. Operatori publik i postave do t’ia dorézojé njé objekt postar né vend té té adresuarit njé
marrési té autorizuar (dorézim térthor), duke shkarkuar pérgjegjésiné né adresén e dhéné, e cila
éshté ajo e njé:

a) njésie ushtarake;

b) vendit té vuajtjes sé dénimit dhe ato té edukimit;

c) institucioni shéndetésor ose té pérkujdesjes sociale;

¢) hoteli, konvikti punonjésish ose studentésh;

d) personi juridik.

5. Né vend té adresés sé treguar nga dérguesi, njé objekt mund té dorézohet né zyrén e
operatorit publik té postave, nése:

a) dérguesi ose i adresuari kané dhéné instruksione té tilla;

b) asnjé person i caktuar pér té marré objektet nuk éshté gjetur né adresén e treguar nga
dérguesi;

c) dorézimi né adresé kufizohet nga natyra dhe pércaktimet pér vlerén e disa lloje
objektesh.

6. Njé objekt i paregjistruar mund té dorézohet, duke e vendosur até né njé kuti postare,
private ose né njé grup kutish té véna né adresén e treguar.

7. Njé objekt i regjistruar mund té dorézohet duke pérdorur kuti postare, né rastin kur ka
déshtuar pérpjekja e paré pér ta dorézuar até dhe, megjithése operatori publik i ka I&né té
adresuarit njé njoftim pér objektin né fjalé, pérpjekja e pérséritur pér té€ dorézuar objektin né
kohén e pércaktuar né njoftim, gjithashtu, nuk éshté realizuar.

Neni 24
Rastet kur objekti vilerésohet i padorézueshém

1. Njé objekt quhet i padorézueshém nése:

a) pér shkak té arsyeve, gé nuk varen nga operatori publik i postave, objekti, pasi éshté
mbajtur pér njé muaj né dispozicion té marrésit, né pérputhje me rregulloret e shérbimit dhe nuk
éshté realizuar dorézimi i tij marrésit, nuk mund té dorézohet tek i adresuari ose té kthehet te
dérguesi;

b) detyrimi pér t’u paguar nuk ka gené paguar as nga dérguesi, as nga marrési.

2. Né rastet e pércaktuara né pikén 1 té kétij neni, ofruesi i shérbimit éshté i detyruar té
ruajé objektin deri né 1 vit nga data e postimit té tij.

3. Operatori publik i postave, né rastin kur nuk ka mundési, gjaté periudhés sé ruajtjes, té
dorézojé apo té kthejé objektin, atéherg, pas njé viti, ai ka té drejté:

a) té shesé objektin dhe té paguajé shumén e fituar né kété ményré, pas zbritjes sé
detyrimit dhe shpenzimeve té veta, né pérfitim té shtetit;

b) té paguajé shumén né fitim té shtetit, né rastin e parave té dérguara me posté;



c) té kthejé dokumentin e pérfshiré né objekt, te hartuesi i tij;
¢) té asgjésojé objektin, nése nuk shitet.

Neni 25
Marrédhéniet me doganén

1. Operatori publik i postave do t’i paragesé autoritetit doganor pér inspektim, né prani té
pérfagésuesit té vet, objektet gé vijné nga jashté dhe ato gé dérgohen pér jashté dhe gé jané objekt
i kontrollit doganor.

2. Objektet e parashikuara né pikén 1 té kétij neni gé vijné nga jashté, do té vijohen nga
ofruesi i shérbimit, né pérputhje me dispozitat ligjore pérkatése, né zyrén e doganés pérkatése,
vendosja e sé cilés pércaktohet me marréveshje té vecanté me autoritetin doganor.

3.Operatori publik i postave do t’ia kthejé dérguesit objektet e papérshtatshme pér
zhdoganim, me pérjashtim té rastit kur dérguesi jep instruksion tjetér ose rregullat doganore
parashikojné ndryshe.

Neni 26
Pérgjegjésia pér plotésimine kontratés sé shérbimit postar

1. Operatori publik i postave mban pérgjegjési pér pérmbushjen e kontratés sé shérbimit
postar, pérfshi démtimin qé i éshté shkaktuar objektit, mungesén e pérmbajtjes, humbjen, si dhe
vonesén e tij, né pérputhje me rregullat e shérbimit, duke lejuar pérjashtimet e béra né kété ligj.

2. Né trafikun ndérkombétar do té zbatohen rregullat e marréveshjeve ndérkombétare, né
té cilat &shté palé dhe Republika e Shqipérisé.

3. Né lidhje me pagesat népérmjet shérbimit t& urdhérpagesave, brenda dhe jashté vendit,
operatori publik i postave mban pérgjegjési pér até shumé pér té cilén provohet me dokumente, se
nuk éshté kryer shlyerja.

4. Operatori publik i postave, né bazé té rregulloreve gé mbulojné fushén e veprimtarisé
sé tij ose nga dispozita té vecanta té kontratés, mund té marré pérsipér detyrime mé té médha
pérgjegjésie.

5. Pér démet e shkaktuara ndryshe nga ato gé jané parashikuar né kontraté, sikurse dhe
pér démet e shkaktuara me géllim, nga pakujdesia ose nga njé akt kriminal, operatori publik i
postave mban pérgjegjési né pérputhje me dispozitat e Kodit Civil.

Neni 27
Rastet e pérjashtimit nga pérgjegjésia

1. Operatori publik i postave nuk mban pérgjegjési né fushén e shérbimit postar:

a) pér ndonjé dém si rezultat i dorézimit té gabuar, humbjes, démtimit ose shkatérrimit té
njé objekti té thjeshté postar;

b) nése démi lidhet me karakteristika té brendshme, té cilat s’mund té shquhen nga jashté,
me paketim té papérshtatshém ose rezulton nga njé adresé e pamjaftueshme;

c) nése démi éshté rezultat i njé shkaku té pashmangshém, gé bie jashté fushés sé
veprimit té ofruesit té shérbimit dhe do té ndodhte edhe po ge se objekti do té ishte né dorén e
porositésit.

2. Né rastin e dorézimit térthorazi, dorézimi i objektit kalon pérgjegjésiné nga operatori
publik i postave te marrési né dorézim. Marrési né dorézim merr pérsipér ndaj té adresuarit
pérgjegjésiné me té cilén ngarkohej dorézuesi.



Neni 28
Masa e démshpérblimit

1. Operatori publik i postave éshté i detyruar t& démshpérblejé pér humbje té vlerés sé njé
objekti vetém né pérputhje me specifikimet e paragitura nga pika 2 deri né pikén 6 té kétij neni.

2. Operatori publik i postave éshté i detyruar té paguajé démshpérblim né rastin e
humbjes ose té shkatérrimit:

a) té letrave ose té kalipostave té siguruara;

b) té objekteve té siguruara dhe té regjistruara té postés sé letrave, té objekteve té
regjistruara té postés sé letrave, té telefaksit ose té kolipostés;

c) té urdhérpagesave postare.

3. Né rastin e objekteve té pércaktuara né pikén 2 shkronja “a” t& kétij neni, masa e
pérgjithshme e démshpérblimit do té jeté e barabarté me deklarimin e vlerés, si¢ éshté treguar nga
dérguesi. Kufiri maksimal i démshpérblimit, pér ¢cdo dém té shkaktuar objekteve té pérmendura
né pikén 2 shkronja “a”, éshté i njéjté si mé sipér.

4. NEé rastin e objekteve té pércaktuara né pikén 2 shkronja “b” té kétij neni, masa e
pérgjithshme e démshpérblimit do té pércaktohet né pérputhje me “Rregulloren e shérbimit bazé
postar”. Kufiri maksimal i démshpérblimit né rast démtimi té objekteve té pércaktuara né pikén 2
shkronja “b” té kétij neni, éshté e njéjté si mé sipér.

5. Né rastin e objekteve té pércaktuara né pikén 2 shkronja “c”, masa e démshpérblimit
do té jeté e barabarté me vlerén e ploté té urdhérpagesés.

6. Pér shérbimin ndérkombétar masa e démshpérblimit do té pércaktohet né mbéshtetje
me konventat ndérkombétare dhe né pérputhje me “Rregulloren e shérbimit bazé postar”.

Neni 29
Reklamacionet

1. Afati i ankimit pér démshpérblim ndaj ofruesit té shérbimit, me pérjashtim té rasteve té
parashikuara né nenin 26 pika 4 té kétij ligji, humbet pér njé vit duke filluar 15 dité pas datés sé
postimit.

2. Operatori publik i postave mund té kérkojé pagimin e tarifés sé shérbimit, sipas afatit
té pércaktuar né kontratén e lidhur pér sigurimin e kétij shérbimi.

KREU VII
KONFIDENCIALITETI

Neni 30
Ruajtja e sekretit

1. Ofruesi i shérbimit éshté i detyruar té& ruajé sekretin e korrespondencés, sekretin
individual, sekretin e veprimtarisé, gé i béhet i njohur gjaté pérmbushjes sé kontratés, si dhe
kujdeset pér trajtimin konfidencial té ¢do informacioni vetjak.

2. Detyrimi i ruajtjes sé sekretit éshté i njéjté pér ofruesin e shérbimit, pér té gjithé
punonjésit e tij, si dhe pér ¢do njeri tjetér gé ka dijeni pér sekretet individuale ose hollésité
vetjake, si rezultat i shérbimit postar. Kur zbulohet dhunimi i njé sekreti vetjak, personat
pérgjegjés mbajné pérgjegjési né pérputhje me dispozitat ligjore.

3. Detyrimi pér ruajtjen e sekretit, si¢c pércaktohet né pikén 2 té kétij neni, do té zbatohet
edhe pas pérfundimit t€ shérbimit postar, si dhe pas ndérprerjes sé marrédhénieve pérkatése té
punésimit, ndérmjet ofruesit té shérbimit dhe punonjésit.



Neni 31
Mbrojtja e té dhénave

1. Bazuar né detyrimin pér ruajtjen e sekretit, ofruesit té shérbimit, me pérjashtimet e
béra né rastet e pércaktuara né pikén 2 té kétij neni, i ndalohet:

a) té hapé njé objekt postar t€ mbyllur ose té njihet me pérmbajtjen e tij pa e hapur
objektin;

b) t’u japé té tretéve té dhéna me té cilat ai &shté njohur gjaté pérmbushjes sé shérbimit,
me pérjashtim té dérguesit, té adresuarit dhe personit té caktuar pér t& marré objektin né dorézim;

c) ta dorézojé objektin te té tretét, me géllim njohjen e pérmbajtjes sé tij;

¢) té informojé té tretét rreth pérmbushjes sé shérbimit, pérve¢ dérguesit, té adresuarit dhe
personit té caktuar pér té marré objektin né dorézim.

2. Ofruesi i shérbimit mund té hapé njé objekt postar t¢ mbyllur ose té shqyrtojé
pérmbajtjen e njé objekti postar t& hapur nése:

a) pér shkak té mungesés sé adresés, objekti nuk mund té dorézohet apo té kthehet dhe
pér dorézimin éshté e nevojshme té njihet adresa e té adresuarit ose e dérguesit;

b) paketimi ose mbulimi i objektit éshté démtuar né até masé qgé pér t’u mbrojtur
pérmbajtja e tij, &shté i nevojshém ripaketimi i cili nuk mund té béhet pa hapjen e objektit;

c) éshté e nevojshme pér té kontrolluar zbatimin e kérkesave pér tarifat, né rastet e
objekteve té transmetuara me tarifat e reduktuara;

¢) éshté e nevojshme pér té parandaluar démtimin e personave ose té pronés.

3. Hapja e njé objekti do té béhet nga njé komision, i cili éshté i detyruar t& mbajé
procesverbal pér procedurén e hapjes dhe pér masat gé duhen marré. Nése nuk mund té ngrihet
njé komision i till&, hapja mund té realizohet né praniné e njé personi té pushtetit vendor. Fakti i
hapjes duhet té tregohet mbi objekt, dhe, nése éshté e mundur (pér shembull, emri dhe adresa e
dérguesit njihet), dérguesi duhet njoftohet pér hapjen dhe pér arsyet e késaj hapjeje.

4. Ndalimet e parashikuara né pikén 1 shkronjat “b”, “c” dhe “¢” té kétij neni, nuk do té
zbatohen nése veprimet e kryera né to jané t& domosdoshme pér ndjekjen e njé kundérvajtjeje
administrative ose té njé vepre penale.

5. Né lidhje me konfiskimin, rezervimin apo sekuestrimin e objekteve postare do té
zbatohen rregullat e Kodit té Procedurés Penale.

KREU VIII
KUNDERVAJTJET ADMINISTRATIVE

Neni 32
Rastet e kundérvajtjeve

Dénohen si kundérvajtje administrative, té kryera nga njé person fizik ose juridik kur nuk
pérbéjné vepér penale, shkeljet e méposhtme:

1. Transmetimi i objekteve postare pa licencé apo pa leje, si¢ parashikohet né dispozitat e
kétij ligji.

2. Mosrespektimi i kushteve té licencés apo té lejes, té parashikuara pérkatésisht né nenet
16 dhe 17 té Ké&tij ligji.

3. Shkelja e kérkesave té kétij ligji pér konfidencialitetin, siguriné dhe mbrojtjen e té
dhénave.

4. Mosrespektimi i té drejtave ekskluzive té operatorit publik té postave, sipas
parashikimeve té kétij ligji.

5. Mosparaqgitja né DPPT té informacioneve té nevojshme, gé kjo e fundit té kryejé
funksionet e veta té parashikuara né nenin 7 pika 9 té keétij ligji.



Neni 33
Masa e gjobés

1. Kundérvajtjet administrative do té& ndéshkohen krahas masave té parashikuara né nenin
18 pikat 3 dhe 4 té kétij ligji, me gjobé né masat si vijon:

a) Pér kundérvajtjet administrative sipas nenit 32 pikat 1, 3 dhe 4, né masén pesé deri né
dhjeté heré té shumicés sé pagesés pér marrjen pérkatésisht té licencés apo té lejes.

b) Pér kundérvajtjet administrative sipas nenit 32 pika 2, né masén dy deri né pesé heré té
shumés sé pagesés pér marrjen, pérkatésisht, té licencés apo té lejes.

c) Pér kundérvajtjet administrative sipas nenit 32 pika 5, né masén dy heré té shumés sé
pagesés pér marrjen pérkatésisht té licensés apo té lejes.

2. Dénimi me gjobé dhe masa e saj vendosen nga Drejtori i DPPT-sé. Ndaj kétij vendimi
mund té béhet ankimi, sipas parashikimit né nenin 18 pika 7 té kétij ligji.

3. Pér zbatimin e kérkesave té kétij neni Ministri bashképunon me organet pérkatése. Té
ardhurat nga gjobat kalojné né buxhetin e shtetit.

KREU IX
DISPOZITA PERFUNDIMTARE

Neni 34
Mbéshtetja e shérbimit bazé

Shérbimi bazé postar, mbajtja dhe zhvillimi i tij sigurohen né rast nevoje edhe me
mbéshtetje nga shteti né fushén investuese apo né dhénien e kredive me kushte lehtésuese.

Neni 35
Marrédhéniet me pushtetin vendor

Né planet e zhvillimit bashkiak dhe rajonal, operatori publik i postave bashképunon me
organet e pushtetit vendor pér krijimin e mundésive pér vendosjen e ndértesave dhe té pajisjeve
gé i shérbejné sigurimit t& shérbimeve bazé, si dhe té lehtésive pér reduktimin ose faljen e
detyrimeve pér pérdorimin e hapésirave publike, detyrimin pér vendosjen e kutive postare né
ndértesa dhe né vendbanimet private, si dhe administrimin e sistemit té adresave.

Neni 36
Pérdorimi i simboleve

1. Operatori publik i postave do té caktohet ekskluzivisht pér t& pérdorur emblemén e
postés.

2. Operatori publik i postave, me miratimin e Ministrit, mund té urdhérojé pérdorimin e
uniformés nga punonjésit e vet.

Neni 37
Akte gé shfugizohen

Me hyrjen né fuqi té kétij ligji, ligji nr.5841, daté 20.2.1979 “Pér shérbimet postare dhe té
telekomunikacioneve”, si dhe té gjitha aktet e tjera nénligjore, gé bien ndesh me dispozitat e kétij
ligji, shfugizohen.

Neni 38



Hyrja né fuqi
Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.2454, daté 5.10.1999 té Presidentit t¢ Republikés sé Shqipérisé,
Rexhep Meidani

